
Egin zaitez Berbaizuko
bazkide eta jaso PREST!

Aldizkaria etxean. Kuotak:

Arrunta 60€
Jubilatuak
Ikasleak 30€
Langabeak

Familiak 75€

Aldizkari hau etxean jaso nahi baduzu

Itsaso Larramendi Elexgaray - Nerea Cubillo Urkizu A £ Iritzia

Clara Garcia Gurera etorriak

erreportajea
AISIALDIA SEGURUAGOA EGITEKO BIDEAN:
ERASOEN AURKAKO PROTOKOLOA MARTXAN

2025¢ko udalekuetan ofizialki martxan jarriko da protokoloa Kukulaisiko elkarteen
arteko lanaren fruitu gisa, Berbaizu elkartea tartean.

Saniko Jaiak 2025 .ﬂ' Jai herrikoiak | 10
Luzarra, Deustuko auzoa Behin bhatean 12
Adinekoentzat hizkuntzarik ez? Gutun irekia Eusko Jaurlaritzari Artikulua 14

herbetan
SANDOR AUGUSTOrekin

Sandor Augusto 27 urteko arangoitiarra da, eta 2025a inflexio urte biburtu da harentzat.

Euskal Herriko Bodyline Fitness txapelketan garaile izan da, eta, gainera, bere dojo propioa

ireki du Leioan: Augusto Kyokushin. Lokala ireki zuenetik munduko txoko askotan egon da

ikasleekin batera, txapelketaz txapelketa. Gurekin aritu da bizi duen une berezi honi, equn
dituen erronkei, eta, batez ere, kirolarekiko sentitzen duen pasioari buruz.

16

Elkartasuna; beste udalerri batzuk Deusturen alde (1929) D Irudiak berbetan

21

EUSKAL KULTURA Hi haiz hi artista

JAI HERRIKOIAK Erribera ez dago salgail

JAI HERRIKOIAK Gora Arangoitiko joiak! harKua

KULTUR TXOTX Jon Intxaurraga eta Enare Muniategi Etxabe herna




Higienismoaren izenean

Calaisera egin du martxa Mugak Zabalduz karabanak
aurtengo uztailean; Frantzia iparraldeko mugara, Erresuma
Batuko eta Europar Batasuneko lurrak elkar ukitzear dauden
puntura.

Calais da lotura puntu bezain beste, kontentzio gune.
Lekuaren izaera osatzen dute portua eta Eurotunela bezalako
mugikortasunerako azpiegiturek, eta baita mugaren euste
dispositibo eta arkitekturek ere. lluntzean, plaia beretik
begiztatzen dira ferryak joan-etorri etengabean eta airez
puztutako batelak itsasoratze esperantzatuan.

Itsaso Larramendi Elexgaray
Hiriaz eta beste

Calais da bizigune bezain beste, biolentzia eremu. Muga
zeharkatu nahi dutenek kale-zirrikituetan kanpatzen dute,
bizitza-leku deritzoten guneetan. Telazko bizitokiak dira; egun,
hilabete zein urteetan zehar okupatuak, igarotzean dabiltzanen
etxe prekarioak. Augéren ez-lekuak bizitza-leku dira bertan.

Calaisen bat egiten dute mugaren dispositiboek eta kalearen
higienizaziorako teknikek. Muga hiriko kaleetan zehar hedatzen
da: berdeguneetan jarritako harri handiek eragotzi egiten dute
pertsonen egotea; alanbre arantzadunez koroatutako murruek
errepide bazterrak zigilatzen dituzte; metalezko hesiek tunel-
babeslekuak hesitzen dituzte.

Nerea Cubillo Urkizu
Zergatik onartu ezarri dutena?

Euskararekin bat

Eskuetan duzun PREST! aldizkariak mende laurden darama
hilero Deustualdeko gertakarien berri ematen. Euskaraz eta
doan, ehunka etxeetara heltzen.

Euskararen normalizazioaren alde, 2001. urteko martxoan
kaleratu zen lehen aldiz Berbaizu Euskara Elkartearen
ekimenez, Hitzartu aldizkariari lekukoa hartuta. Tokiko
informazioa emateko eta euskarazko irakurketa sustatzeko
helburuekin sortu zen.

Horretan dihardu gaur egun ere, nahasmen informatibo
eta aztoramendu sozial handiko garaiotan, eta euskararen
aurkako oldarraldi bete-betean. Ez dira betiko garai onenak
kazetaritzarentzat, ezta euskararentzat ere. Horregatik,
ikasturte honetan PREST! aldizkariari ekarpena egiteko

aukera izatea luxua izan da niretzat. Eta nola ez, luxua
izango da ere, udako etenaldiaren ostean, irailean aldizkaria
etxeko buzoian jasotzen jarraitzea.

Euskara larrialdian dago. Nork esango zigun 2025. urtean
gure hizkuntzarekin zerikusia izan zezakeen ekimen oro luxu
bilakatzeko bidean egongo zela? Mendeetan zehar jazarria,
debekatua eta isildua izan delako dago euskara larrialdian,
baina baita instituzioek era honetako herri ekimenak diru
apurrekin hornitu dituztelako. Jakin Bilbo dela euskal hiztun
gehien dituen Euskal Herriko hiriburua, eta euskararen
ordenantzarik ez duen bakarra, nahiz eta aldarrikapena
aspaldikoa den.



ourera etorriak

Clara Garcia

“Auzoko azpiegitura oso berria eta
zaindua iruditzen zait”

Jatorria: Aracena (Huelva)
Bizitokia: Sarriko
Lanbidea: ikaslea

Zerk ekarri zintuen Sarrikora?

Pintura masterra ikastera etorri
nintzen, oso ospe ona izateaz
gain Espainia mailan dagoen
bakarra delako. Etorri baino le-
hen jada banuen lagun bat hemen
bizi zena eta bere etxean elkarre-
kin bizitzeko proposatu zidan.

Zein izan zen zure lehen inpresioa
iristean?

Hona heldu nintzenean, bere-
halako sentsazioa izan zen ikusi
nuena ezberdina zela nire ohiko
ikuspegitik. Egia da mendi ingu-
ruan bizi naizela, eta horrek ez
ninduela asko harritzen baina,
oro har, dena oso ondo zainduta
zegoela nabaritu nuen. Auzoko
azpiegitura oso berria eta zain-
dua iruditzen zait.

Hona etorri aurretik, ezagutzen al
zenuen euskal eremua eta kultura?
Egia esan, ez. Apur bat eza-
gutzen nuen, baina ez nekien
asko inguruaren edo kultura-
ren inguruan. Etorri aurretiazko
erreferentziak hemengo lagunak
emandakoak ziren. Erasmusean
egon nintzenean jendea euskal-
duna ezagutu nuen, eta denek
esaten zidaten Bilbo Granada be-
zalakoa zela, baina iparraldean.
Hala ere, ez nuen imajinatzen
nolakoa zen hemen bizitzea.

Zeintzuk dira Aracena eta Sarriko-
ren artean sumatu dituzun antze-
kotasunak eta desherdintasunak?
Bi bizilekuetan ikasle asko dago
baina, aldi berean, oso eremu fa-
miliarrak dira: fruta-dendak eta
gainontzeko tokiko merkataritza
lokalak oso gertukoak dira, eta
hori gustukoa dut. Desberdin-
tasunei dagokienez, aipatu du-
dan bezala, azpiegituraren gaiak
harritu nau gehien hasieratik.
Horrez gain, ez nuke beste ezer
nabarmenduko.

Zer harreman duzu euskararekin?
Ba ez dakit asko, egia esan. Hitz
oinarrizkoenak dakizkit: kaixo,
eskerrik asko, etab., baina ez
dut harreman handirik. Jakin-
go banu hemen 10 urtez biziko
naizela, agian euskara klaseak
hartuko nituzke, baina hemen
komunikatzeko bakarrik balio
didanez, ez dut planteatu. Hala
ere, 0so hizkuntza polita irudi-
tzen zait.

Zure jaioterriaren falta sumatzen
duzu?

Oso gustura nago hemen, baina
nire jendea dut faltan: familia,
bikotekidea, arreba... Asko go-
goratzen naiz haiekin. Haiek
hemen egotea gustatuko litzai-
dake.

Askotan itzultzen zara etxera?
Zenbatean behin?

Gabonetan eta Aste Santuan
nire herrira joan nintzen, eta
gainera, ohitura dut hiruhileko
bakoitzean behin joateko. Nire
bikotekidea Granadan bizi de-
nez, urtean zehar 3 aldiz joan
naiz bisitan. Orain, uda denez,
herrira itzuliko naiz eta hilabete
eta erdi egongo naiz han gutxi
gorabehera.

Noiz arte hiziko zara hemen eta zer
asmo duzu?

Oraingoz hemen geratuko naiz
epe-mugarik gabe, Bilbo gus-
tatzen zaidalako eta arte arloan
lana dagoelako. Kanpoan lan
eskaintzaren bat izango banu
ikusiko nuke, baina oraingoz
nire asmoa hemen geratzea da.
Margogintza estudio bat daukat
lagunekin eta ez daukat joateko
presarik. Sarrikon geratuko naiz
orain arteko pisu berean.

Oro har, nola haloratzen duzu zure
hemengo egonaldia?

Oso modu positiboan. Oso po-
zik nago hemen eta hiriko giroa
gustuko dut. Maila pertsonalean
eskaintza artistiko handia dago
eta hazteko behar dudan guztia
daukat, bilatzen nuen, hain zu-
zen. Gainera, 0so gustura nago
ezagutu dudan jendearekin, eta
badaukat babes sarea.

“Adingabeen aisialdia ezin da segurtasunik
gabe ulertu”, diote Kukulaisiko kideek aho
batez. Horri erantzunez, 2024an sortu zuten
Erasoen Aurkako Protokoloa, elkarteko bazki-
de guztien —Berbaizu tartean— elkarlanean.
Aurten, 2025ean, dokumentua ofizialki jarriko
da martxan, eta tresna praktiko eraginkorra bi-
hurtuko da aisialdiko dinamiken baitan.

Protokoloak, bere osotasunean, tresna siste-
matizatua eskaintzen du aisialdiko espazioe-
tan indarkeria egoerak prebenitu eta modu
eraginkorrean kudeatzeko. Bere sorreraren
abiapuntua ez da soilik borondate etikoa izan,
baizik eta behar zuzena ere bai; hain zuzen
ere, 2021eko ekainaren 4ko 8/2021 Lege
Organikoak ezarritako betebeharra (Haurrak
eta Nerabeak Indarkeriaren Aurka Babesteko

Babes Integrala). Lege horrek modu esplizi-
tuan behartzen ditu haurrekin eta nerabeekin
lan egiten duten erakunde guztiak indarkeria
prebenitzeko eta eraso egoerei erantzuteko
protokoloak edukitzera. Hala ere, elkarteko ba-
zkideek ez zuten protokoloa derrigortasun huts
gisa ulertu. Are gehiago, bazkide elkarte askok
beren kezka eta behar zehatzak adierazi zituz-
ten, benetako premia zutelako. Horrenbestez,
tresna erreal eta erabilgarri bat diseinatu dute,
testuingurura egokitua eta praktikotasunez
hornitua.

Egitura argia du dokumentuak, printzipio
orokorretatik eta jardun zehatzetaraino. Ho-
nako elementu giltzarri jasotzen ditu: hezitzaile
guztiek derrigorrez jaso beharreko formakun-
tza, kontratazioetan sexu-deliturik gabeko ziur-




tagiria aurkezteko betebeharra, eta, batez
ere, babes-ordezkariaren figura udalekue-
tan. Azken hau da protokoloaren bizkarre-
zurra, erasoren baten aurrean, hark hartzen
baitu ardura lehen erantzuna emateko; ale-
gia, protokoloa martxan jarri eta parte-har-
tzaileen segurtasuna bermatze aldera. Bere
eginkizuna ez da soilik teknikoa. Konfiantza
giroa eta zaintza kultura eraikitzen laguntzen
du, eta konfiantzazko erreferente da.

Era berean, erasoen sailkapen argia egi-
ten da (arinak, larriak eta oso larriak), eta
kasu bakoitzean jarraitu beharreko urratsak
ezartzen dira. Konfidentzialtasuna, erruga-
betasun-presuntzioa eta biktimekiko begiru-
nea bermatzen dira une oro, eta gertaeren
erregistro ofiziala eta jarraipen sistematikoa
ezartzen dira datu-base baten bidez. Fa-
miliaren inplikazioa ere aurreikusia dago,
informazioa argitasunez eta gardentasunez
komunikatuz; eta, noski, mindutako pertso-
naren ongizatea erdigunean jartzen da.

Laburbilduz, protokoloa ez da soilik legezko
betebehar baten egite hutsa, aisialdia bi-
zitzeko modu bat berrasmatzeko aukera
baizik: seguruagoa, errespetuzkoagoa eta
hezitzaileagoa.

Lanketa sakona

Erasoen Aurkako Protokoloa ez da hutsetik
sortu. Azken urteotan gero eta kezkatuago
daude aisialdiko hezitzaileak, antolatzai-
leak eta parte-hartzaileak: “Hainbat eraso
egoera modu ez-formalean tratatzen geni-
tuen, baina ez geneukan horiei erantzuna
emateko tresnarik”, azaltzen dute Kukulai-
siko elkarteko kideek. Horregatik, 2023aren
amaieran, Elkartea osatzen duten bazkideek
—Berbaizu barne— protokolo bat diseina-
tzeko prozesua abiatu zuten. Elkarteen ar-
teko elkarlana eta adituen ekarpenak oinarri
hartuta, urtebete baino gehiagoko lanketa
izan du dokumentuak.

Lehenengo proba praktikoa 2024ko udan
egin zen. Udalekuetan, protokoloa aktibatu
ahal izateko informazioa partekatu egin zen:
hezitzaileen formakuntza beharra, babes-or-
dezkarien izendapena eta parte-hartzaileen
familiek horren berri izatea. “Ez zen test
huts bat, benetan aplikatu genuen”, adierazi
dute bazkideek. Esperientzia horrek honako
gogoeta esanguratsu hau utzi zuen: halako
tresnak beharrezkoak dira, eta funtziona-
tzen dute.



erreportajea Aisialdia seguruagoa egiteko bidean

Aurten, 2025ean, dokumentua birdiseinatu eta
erabilgarri jarri da aisialdiko elkarte guztientzat.
“Protokoloa ez da soilik agiri bat. Tresna bat da,
hezitzaileen, gurasoen eta parte-hartzaileen
esku dagoena, denon ardura delako aisialdian
segurtasuna bermatzea”, diote sortzaileek.

Urrats bat komunitate seguruago baterantz
Protokoloaren indarra ez datza soilik doku-
mentuan, baizik eta horren atzean dagoen
jarreran: segurtasuna, errespetua eta zaintza
erdigunean jartzen dituen kulturan. Elkarteen
arteko saretzea, tokiko eragileekin koordina-
zioa eta prestakuntza etengabea funtsezko
osagaiak dira.

Berbaizuk eta Kukulaisiko gainontzeko elkar-
teek badakite oraindik asko dagoela egiteko.
“Protokoloa martxan dago, baina hobetzen
jarraitzeko jaio da. Errealitatera egokitzen ez
bada, ez du zentzurik”, ohartarazi dute.




Elkarteak sortutako protokoloa tresna
praktikoa da, baina, aldi berean, adieraz-
pen politiko eta pedagogikoa ere: “Ez
dugu onartzen aisialdia arriskutsua iza-
tea. Ez dugu erasorik onartzen. Ez dugu
onartzen gazteek isildu behar izatea. Eta
ez dugu onartzen hezitzaileek euren ka-
buz egoera larriak kudeatu behar izatea,
tresnarik gabe”.

Berbaizu eta Kukulaisiko gainontzeko
elkarteek, eguneroko lanean, erakutsi
dute posible dela komunitate bat erai-
kitzea non zaintza, euskara eta parte-
hartzea eskutik doazen.

Uda honetan, protokoloa martxan egon-
g0 da udalekuetan. Eta horrekin batera,
beste aisialdi eredu bat: “Justuagoa, se-
guruagoa eta parte-hartzaileagoa”.

PILEILEAN

SANIKO JAIAK 20235

Beste urte batez, Jai Batzordetik jaiak antolatu ditugu merkatarien,
tabernarien eta kuadrillen laguntzarekin batera.

Testua eta argazkiak: Saniko Jai Batzordea

Abuztua helduta, agur esan diegu
2025eko San Inaziko jaiei... Jai Batzor-
detik egiten dugun balorazioa 0so po-
sitiboa da. Duela urte batzuk hasi zen
joera aurten berriz hemen dugu: inoiz
baino kuadrilla gehiagok parte hartu du
San Inazioko jaietan!

Uztailaren 24ko arratsaldean hasiera
eman genion San Inazio kolorez jantzen
duen asteari. Aoiz plazan Vigilante de la
barra kuadrillak txupina bota zuen. Pasa
den urteko irabazleek jaiei hasiera eman
ondoren, kuadrillek haien gurdiak hartu
eta Lehendakari Agirre etorbidetik Le-
vante plazako txosnagunera heldu ziren.

Osteguna pasatuta, lehenengo txape-
Iketa gastronomikoa heldu zen. Gisatua
prestatu zuten San Inazoko auzokideek
bazkaltzeko. Hori eta gero, futbol diana
izeneko txapelketari hasiera eman ge-

nion. Kono bat aurpegian jarri eta futbol
partidak jokatu ziren kuadrillen artean.
Larunbatean Sani Fest kuadrillak urtero
antolatzen duen ginkanaren unea heldu
zen, eta asteburua bukatzeko, noski,
paella lehiaketa heldu zen, baita igande
arratsaldeko bolo txapelketa ere.

Astean zehar

Umeentzako ekintza ezberdinak ere
egon ziren asteburuan zein astean ze-
har. Astelehenean, Auzo Eguna ospatu
genuen, Errondoko Auzo-etxearen es-
kutik. Arratsaldez, musikazaleen unea
gustukoena iritsizen: Sani Rock jaialdia.
Aurten, Nekktar, Las Sexpeares, Pai-
napple eta Xumel izan dira parte hartu
duten taldeak! Gainera, aurten urteurre-
na bizi izan dugu jaietan zehar: fregona
jaurtiketa txapelketak 15 urte bete ditu.
Urtero lez, Kemando Sani kuadrillak
antolatu du.



Saskibaloi txapelketa asteartean egin zen, Le-
vante plazako kantxetan. Arratsaldez, tortilla
eta kortoen txapelketaren momentua heldu
zen, eta plaza jendez gainezka egon zen.

Ohiturak apurtzen

Aurtengo egutegia dela eta, Gazte Eguna ez da
ostiralean ospatu, asteazkenean baizik. Hori ez
da aitzakia izan gazteentzat (eta ez hain gaz-
teentzat) eta frontoia bete dute frontenis txapel-
ketan parte hartzeko. Gainera, Gazte Asanbla-
dak eta GKSk bazkaria prestatu dute elkarrekin
antolatzen duten egitarauaren barruan. Nola
ez, gazte egunean zehar beste hainbat ekintza
egon dira, besteak beste, auzoko tabernetatik
urtero egiten den Poteolinpiada.

Arratsaldetik kuadrillak mozorrotuta ikusi geni-
tuen. Gazte Asanbladak eta GKSk “olinpiadak”
gaia emanda, kuadrillek haien mozorro onenak
atera zituzten. Azkenik, bi eragileen eskutik
Naxker eta Marte Lasarte taldeek girotu zuten
Levante plazako oholtza.

Ostegunean baina, pena handiarekin, Sani
berpizten duen asteari agur esan genion mar-
mitako lehiaketarekin.

Musika, lehen lerroan

Nola ez, egunean zehar antolatutako ekintzek
ez ezik, musikak ere bere lekuan izan zuen.
Egunez egun artista ezberdinak egon ziren
gure jaiak girotzen: Sani Reggae Colectiv-eko
Patas eta Muji, Arratians, Xaukena Xauk, Miko-
sis, Hertx talde sanitarra, Naxker eta Marte
Lasarte. Gainera, aurten Sanireggae eta San
Rock jaialdiak ere izan ziren auzokide guztiak
animatzeko, eta giro paregabea egon zen txos-
nagunean!

Ia Rehin Datean

Deustualdea historian zehar

LUZARRA, DEUSTUKO AUZOA

Azken hamarkadetan taberna giroko kale estua besterik izan ez bada ere, Luzarra
izen handia izan da Deustu historikoan: auzo zabal, baserri multzoa, ermita,
dorretxe, ospitale... Berezko eremua gaur egqun Deustuko Unibertsitatearen
esparrua zen, gutxi gorabehera.

Kahako etxeak eta, ezker aldean, Luzarrako Ugazko etxeak (1870). Bizkaiko Foru Agiritegi Historiko #

Testua: Hektor Ortega

Aspaldiko izena da Luzarra Deustun. XV. men-
dean idatzi zuen Lope Gartzia Salazarkoak bere
Bienandanzas e Fortunas liburu sorta. Hor
eman zuen 1270ean Ganguren aldean izan-
dako gudu baten berri. Alde batetik, Zamu-
diokoak; bestetik, Legizamondarrak. Borroka
latzean hildakoak eta zaurituak barra-barra
eragin ostean, garaile nor atera zen Luzarrako
Peru (“Pero de Lusarra”) Legizamondarren
buruaren lobak erabaki zuen, Deustuko ho-
geita bi gizonekin agertu zelako batzuk eta bes-
teak neka-neka eginda zeudenean. Erasoa jo
eta zamudiotarrak ihesi atera ziren.

Deustukoa zen Luzarrako Peru hura eta Deus-
tun zegoen Luzarra. Agiri zaharretan Leuzarra
zein Luzarra ageri da, aldaera txikiekin: Lusa-
rra, Luzarra, Luxarra eta are Lujarra aurkitu
dugu agirietan. Adibidez, “en Leusarra, puso
en embargo la pinaza del dicho Martin de
Leusarra” (1430), edo “Maria de Virisqueta,
moradora en Lucarra” (1430).

Deustun, behinik behin, Leuzarra eta Lu-
zarra aldaerek luzaroan iraun zuten, baina
azkenean Luzarra nagusitu zela ematen du.
Horrela erakusten du, esate baterako, Luza-



rrabaso bezalako toponimoak sortu izanak.
1773an deustuar gizon batzuek, Olabeagako
kaian burla egin ziotenean Manuel Sanchori,
handiki baten zerbitzariari alegia, aldarri baten,
“Sancho, hoa Luzarrara” esan zioten, barre
artean, Luzarrako etxe baten bizi ziren ama-
alabak kortejatzera zihoalakoan. Edo, auziko
paperetan erdaraz jaso zuten bezala, “hoid se
decia (..) en lengua bascongada lo siguiente:
Sancho oa Luzarrara”.

Luzarran, izen horrekin, sei bat etxe edo ba-
serri izan ziren XVI. mendetik aurrera. Baserri
eta etxe horietako batzuek bestelako izenak
ere eduki zituzten (Ugazko, Ximixua...). Horiez
gain, Luzarrako dorretxea izan da bertan XX.
mendera arte. Luzarratarrak askazi ahaltsua
izan ziren Deustun urte askotan. Bandoen ar-
teko gerran nahastuta ikusi dugu Peru Luza-
rrako, Legizamondarrei lotuta, eta dorretxeko
askaziak Legizamondarren altzoan segitzen
zuen XVI. mendearen hasieran. Orduan, ostera,
ontzigintzan interes handiak zeuzkaten, haiek
ere, Deustuko beste dorretxe batzuek bezala
(Madariaga, Doneperiaga) ontziola zeukatelako.
Adibidez, Plasenciako gotzain Gutierre de
Carvajalek Patagoniarako espedizioa prestatu
nahi izan zuenean (1535), zortzi barkuetarik
lau Luzarrako dorretxeko jaun Lope Ibafiez
Luzarrakoari enkargatu zizkion. Luzarratarren
ontziola gaur egun Salbe esaten diogun lekuan
zegoen.

Dorretxea unibertsitate komertzialaren lorate-
giaren behealdean zegoen. Haren inguruan
ermita altxatzen zen (Luzarrako San Silbestre)
eta, XVI. mendean, baita ospitalea ere, alegia,
herriko etxegabeak eta erromesak babesteko

lekua.

XIX. mendearen bigarren erdialdean Deustuko
Udalak Luzarra izena erabili zuen Enekuri eta
Ramon y Cajal kaleak elkartzen diren lekutik
Salberainoko tartea izendatzeko. Hortaz, de-
zente handitu zioten barrutia Luzarra zaharri.

Kirikifioren iritzia

1920ko testu batean, Ebaristo Bustintza Kiriki-
Aok “luzar” berbari erreparatu zion, labur-labur.
Bere ustea zen lur ustelari, lur beltz bustiari es-
ateko erabiltzen zela. Eta, hara non, Deustuko
Luzarra ekarri zuen hizpidera: “Emen Deusto’'n
be baidago Luzarra deritxon auzo bat; gaur an
ezta igarten ezer, uriz edo etxez beteta dago-
lako, bafia entzun dot lenago Deusto txikijaua
zanian, eta gaur beste uri ez eukonian, auzo
ori uxingiratsua ixaten zala, ziritza edo iatza
andijak egoten ei-ziren”.

Eremu zingiratsuari, padurari lotu zion, beraz,
Luzarra toponimoa Kirikifiok. Egia da Deustuko
eremu zabalak zingirak izan zirela antzina, bai-
na ez dago zantzu gehiagorik Luzarra hortik
datorrenik pentsatzeko. Bestaldetik, badago
Leuzarra gehiago gaur egun ere Deustutik
kanpo, Gatikan hain zuzen. Ezin da baztertu
bien arteko loturarik izatea.

ADINEKOENTZ
GUTUN IREKIA

artikulua

Gizartea

Testua: Bilboko HHIko adineko ikasle zentroa

Hilabete honetan, San Inazioko zentroko eta, oro har, Bilboko HHIko adineko ikasle taldeak idatzitako gutu-
na partekatzen dugu. Haien asmoa da bidegabetzat jotzen duten egoeraren berri ematea: adinekoentzako
hizkuntza-eskaintza murrizten ari da.

Lan-aro aktiboa atzean utzi duten arren, pertsona hauek ere ikasteko, gizarteratzeko eta aktibo jarraitzeko
eskubidea —eta beharra— dutela gogorarazi nahi dute. Hezkuntzak, adin guztietan, ongizatea, autonomia
eta parte-hartze soziala sustatzen ditu. Hori dela eta, hezkuntza-aukeren murrizketak ez dira soilik kolektibo

zehatz baten eskubideen aurkakoak, baizik eta gizarte osoarentzako galera ere badira.

Taldeak eskatu digu gutun hau zabaltzeko, gizarteak egoera honen berri izan dezan eta haien
ahotsa entzun dadin. Jarraian, Eusko Jaurlaritzako Lanbide Heziketako Sailburuordetzari
zuzendutako gutun osoa jasotzen da.

QOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOO COOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOOD



AT HIZKUNTZARIK EZ?

EUSKO JAURLARITZARI

Helduentzako HHletan hizkuntzen irakaskuntza
ez-arautua mantentzeko eskaera

2024-2025 ikasturtean Bilboko Helduen Hezkun-
tzarako San Inazioko zentroan bigarren hizkuntza-
maila ikasi dugun helduez osatutako taldea gara.
Gutako batzuek lehen maila joan den ikasturtean
hasi genuenean, lau urteko heziketa-ziklo bati ekin
genion, gaur egun unibertsala den ingelesa eta, be-
reziki, teknologia ikasteko. Aldi berean, beste ikaski-
de asko euskara edota frantsesa ikasten hasi ziren.

Joan den ekainaren 10ean, gure irakasleak jakina-
razi zigun lau urteko zikloa urtebetera murriztuko
dela 25-26 ikasturtean; horrek esan nahi du taldea-
ren zati handi batek, jada bi urte ikasten darama-
tzanak, ezin izango duela prestakuntzarekin jarraitu
datorren ikasturtean.

Egoera honen arrazoia izan daiteke 2023-2024
ikasturteaz geroztik HHlak Eusko Jaurlaritzako
Hezkuntza Sailaren mende egoteari utzi diotela,
eta Lanbide Heziketako Sailburuordetzaren men-
de geratu direla. Hortaz, haien helburu nagusia
laneratzea da, 2023-2024 ikasturteko Helduen
Hezkuntzako Ikastetxe Publikoen Antolamenduan
adierazten den bezala (Hezkuntza Sailburuorde-
tzaren ebazpena). 3.1.2. atalean, arautu gabeko
prestakuntza-programei buruzkoan, honako hau
ezartzen da: “Bereziki lehenetsiko dira ikasleak
lan-eskarian orientatuko eta lagunduko dituzten
irakaskuntzak eta jarduerak, edo enplegua lortze-
ko prestatuko dituztenak edo enplegurako lanbide-
heziketaren irakaskuntza-mailetara iristeko presta-
tuko dituztenak”. Era berean, atzerriko hizkuntzen
irakaskuntzari dagokionez, honako hau adierazi
da: “Helburu bakarra lan-mundura sartzea erraz-
tea izango da”. Orientazio horrek argi eta garbi
baztertzen ditu lanerako adin aktiboan ez dauden
ikasleak, eta gaur egun helduen kolektibo zabal bati
eragiten dio.

Gure ustez, beharrezkoa da gogoratzea HHEk (Hel-
duen Hezkuntza) oso funtzio sozial garrantzitsua

bete duela gure herrialdean. 1980ko hamarkadan
derrigorrezko hezkuntzako titulua (graduatua) es-
kaintzen zuen, eta 2000. urtetik aurrera, bigarren
hezkuntzako graduatua. Era berean, hezkuntza
ez-arautua ere eskaini izan du. Halaber, 80ko ha-
markadan, auzoetako HHI zentroak leku izan ziren
adineko pertsona askorentzat, irakurtzen eta idaz-
ten ikasteko, eta gizarte-proiektu garrantzitsuak ere
garatu ziren bertan.

Kezkagarria da HHI zentroen egungo norabideak
adineko pertsonen taldea baztertzea; izan ere, gure
taldearentzako funtsezkoak dira gizarteratzea, jar-
duera fisikoa eta intelektuala, ongizaterako ezinbes-
tekoak baitira —eta, beraz, baita gizartearentzat
ere—. Gainera, politika horrek kontraesan zuzena
du Hezkuntza sailburuak duela gutxi egindako
adierazpenekin: izan ere, Radio Euskadiko Bou-
levard saioan, jaiotza-tasaren jaitsieraren aurrean
hezkuntza-proiektuak indartzearen alde agertu zen
sailburua.

Bestalde, Lanbide Heziketako Sailburuordetzak adi-
nekoen kolektiboa Hizkuntza Eskola Ofizialetan in-
tegratzea proposatu du hizkuntzen ikaskuntzarako
alternatiba gisa. Hala ere, aukera hori desegokitzat
jotzen dugu gure kolektiboarentzat, zentro horie-
tan eskatzen diren lan-erritmoa eta dedikazioa ez
direlako gure egoerara egokitzen. Ez da ahaztu be-
har, gainera, adineko pertsona askok zaintza-lanak
egin behar dituztela, eta askotan osasun-arazoak
ere dituztela.

Horregatik guztiagatik, gure desadostasun osoa
adierazi nahi dugu aurten Helduen Hezkuntzako
hizkuntza-eskaintzan aurreikusten diren murrizke-
ten aurrean. Horrenbestez, eskatzen dugu Helduen
Hezkuntza lraunkorrean hizkuntzen irakaskuntza
mantentzea, 2023-2024 ikasturtea baino lehen es-
kaintzen zen moduan, gure ikasketa-ibilbidearekin
eta garapen pertsonalarekin jarraitu ahal izateko.

HHlko adineko ikasle taldea

EUSKAL HERRIKO BODYLINE FITNESS TXAPELKETAREN GARAILEA

“Kulturismoa egiteaz gain karate eskolak

eta 20254 inflexio ,
Euskal Herriko Bodylin
garaile zzm( da, eta, gainera, bere
ireki du Leioan: Augusto Kyo
ireki zuenetik munduko txoko ask <
da ikasleekin batera, txapelketaz txapelketa.
Gurekin aritu da bizi duen une berezi (
honi, egun dituen erronkei, eta, batez ere,

kirolarekiko senti?sioari buruz. s \
16 A



Testua: [durre Villanueva
Argazkiak: Ecuador Etxea

ematen ditut, eta hori da nire pasio nagusia”

Nola hasi zinen kirolaren munduan?
Betidanik izan dut kirolarekiko harrema-
na. Bost urte nituenean hasi nintzen kara-
tea egiten. Haurtzaroan zehar hainbat jar-
duera probatu nituen: futbola, eskupilota,
pala, frontenisa... Beti egon naiz kirolaren
munduan murgilduta. Halere, 13-14 urte
nituela esanahi sakonagoa hartu zuen
nire bizitzan. Nire ama larri gaixotu zen,
eta ziurgabetasun horren erdian, kirola
nire babeslekua bihurtu zen. Une hartan
erabaki nuen kirolean jardun nahi nuela.

Maiatzaren 31n Euskadiko Bodyline Fitness
txapelketa irabazi zenuen. Zer suposatu du
lorpen horrek zuretzat?

Euskadiko bodyline fitness txapelketa ira-
baztea nire ametsa zen txapelketan lehen
aldiz parte hartu nuenetik. Duela bi urte
seigarren geratu nintzen, eta gogoan dut
oholtzatik jaitsi bezain laster neure burua-
ri esan niola: “Egunen batean garaikurra
eramango duzu”. Ordutik hona, hobe-
tzean zentratu naiz diziplina handiare-
kin: otordu bakoitza pisatu dut, lo-orduak
neurtu ditut... Bidea gogorra izan da, bai-
na diziplina eta konstantziari buruz asko
ikasi dut. Merezi izan duen sakrifizioa da,
eta 0s0 harro nago.

Nolakoa izan da lehiaketarako prestakun-
tza eskatzen duen maila kontuan hartuta?
Halako lehiaketa baterako prestatzea ez
da hiru hilabeteko kontua, urteetakoa bai-
zik. Berrogeialdiaren ondoren hasi nintzen

eta, batez ere, bi urtetik hona izan dut al-
daketa nabariena, konpromiso-mailagatik.
Izan ere, egunerokoa guztiz egokitzea es-
katzen du: Oporretan ere entrenatzea,
dieta xehea egitea, gehigarriak hartzea...
Dena neurtu behar da. Ahalegin fisiko,
mental eta ekonomiko handia da, eta go-
goak funtsezko papera betetzen du, batez
ere prestaketaren unerik gogorrenetan.

Prestatzaile fisikoa ere bazara. Zer
motatako pertsonek hitz egiten dizute:
hasiberriek, lehiakideek...?

Pertsona gehienek beren fisikoa hobetzea
bilatzen dute, eta haien kabuz nola egin ez
dakitenez nirekin jarten dira kontaktuan.
Gimnasio batean lan egiten dut eta askok
errutinak birbideratu nahi dituzte emai-
tzak ikusteko. Hasiberriak ere badaude,
noski, baina, berez, inbertitzeko prest da-
goen jendea izaten da. Nire lokalean, al-
diz, lehiakideekin aritzen naiz. Txapeldun
gazteetatik hasi eta tarima batera igo nahi
duten 50 urteko pertsonetara artekoak
dira nire bezeroak.

Kulturismoaz gain, hainbat diziplinatako
klaseak ematen dituzu. Nolakoa da
entrenatzaile lana?

Kulturismoa egiteaz gain, karate eskolak
ematen ditut, eta hori da nire pasio na-
gusia. Horrez gain, jendea proba fisikoe-
tarako prestatzen dut, eta crossfit klaseak
ere ematen ditut. Hala ere, ez naiz for-
matu tradizionalera mugatzen: entrena-

“Jendearen
babesa
erahatekoa
izan da eta
proiektua
hazten ari
dela ikusteak
harrotasunez
betetzen nau.”

Kirolan maila-altuan lehiatzeak sakrifizioak eskatzen
ditu. Bide hau jarraitzeko, zein izan da atzean utzi
behar izan duzun gauzarik gogorrena?

Hainbesteko pasioa izateak gauza askori uko egitea
dakar, bereziki arlo sozialean: ezin naiz parrandan
atera edo lagunekin geratu atseden hartu eta entre-
namendurako prest egon behar dudalako. Ahalegin
ekonomikoa ere badakar, gehigarriak eta dieta zo-
rrotzak garestiak izan ohi baitira. Min gehien ematen
didana da une garrantzitsuak galtzea: adibidez, nire
urtebetetzea ezin dut nahiko nukeen moduan ospatu
dieta egiten nagoelako. Halere, nire bizimodua da, eta
nire inguruko jendeak ulertzen du.

Kirolean hasi berria den norbaiti aholku bat eman
beharko bazenio, zein izango litzateke?

Ez du axola ez adinak ez egoera fisikoak;izan ere, go-
goz, ahaleginez eta jarraitutasunez dena lor daiteke.
50 urterekin hasi eta emaitza handiak lortzen dituzten
pertsonak ikusi ditut. Konstantea izan behar da eta ez
amore eman. Adibidez, nire lehiakideetako batek 10
urte zeramatzan lehiatu gabe eta aurten bi bigarren
postu garrantzitsu bat lortu ditu. Kirola egunez egun
aurrera egin nahi duten guztientzat da.

mendua kirolari eta pertsona bakoitzari
egokitzea da gakoa, gutxienez, nire us-
tez. Nire atleta bakar batek ere ez du %
100ean lan egiten, atseden hartzea ere
garantzitsua delako; beraz, funtsezkoa
da haien bizimodua, denbora erabilga-
rria eta gaitasunak kontuan hartzea.

Aurten zure karate lokal propioa ireki
duzu. Nolakoa izan da prozesua eta zein
emozio sorrarazten dizu horrek?

Egia esan, amets bat betetzea izan
da, urteak neramatzan horren atzetik.
Hainbat gimnasiotatik igaro eta ikas-
le asko prestatu ondoren, urratsa egin
nuen. Prozesu bizia izan da, ilusio han-
diko momentuekin eta bestelako presio
batzuekin ere: lekua bilatu, hornitu,
denbora eta dirua inbertitu... Baina
guztiak merezi izan du. Jendearen ba-
besa erabatekoa izan da eta proiektua
hazten ari dela ikusteak harrotasunez
betetzen nau. Niretzat lokala nire etxea
bezalakoa da. Nire pasioa da, nire le-
kua munduan, eta atetik sartzen diren
guztiak gustura egotea nahi dut.



Zerk hereizten du Augusto Kyokushin Arte

Martzialen Eskola heste klub batzuetatik?

Zalantzarik gabe, pasioak bereizten gaitu.
Ikasgela bakoitzean arnasten da, ikasleen,
entrenatzaileen eta familien artean. Bes-
te klub batzuetan egon naizenean 60 ka-
rateketik bik lehiatu izan dute; gurean, 18
ikasletik 15 ari dira lehian. Horrek inplikazio
eta gogo maila nabarmentzen du. Gainera,
ikasleen inguruak ere asko laguntzen du:
gurasoak prest daude seme-alabak mun-
duko edozein lekutara lehiatzera eramateko.
Horrek komunitate oso batu bat sortzen du,
non denek espiritu bera partekatzen duten.
Bihotzez lehiatzen den familia bat gara.

Zer halio transmititzen dizkiezu eskola
osatzen duten ikasleei?

Diziplina eta, batez ere, familia sentimendua
dira transmititzen saiatzen naizen funtsezko
balioak. Tatamian bakarrik lehiatzen diren
arren, horren atzean lagun duzun talde bat
dago: hemen guztiek zaintzen dute elkar.
Ondokoa anaitzat hartzen dute, eta gure es-
kolaz horrek harrotzen nau gehien.

Denboraldi honetan lau txapelketatan parte
hartu duzue, Nintai Cup-a barne. Zer balantze
egiten duzu lortutako emaitzei buruz?
Balantzea oso positiboa da. Podium gutxiko
kluba izatetik ia txapelketa guztietan irabaz-
tera pasatu gara. Denboraldia Nintai Cup
txapelketarekin hasi genuen, non 18 herrial-
de baino gehiago lehiatu ziren, eta lau urre
lortu genituen. Ondoren, Errumaniako Txa-
pelketara joan ginen, eta han ere irabazi ge-
nuen. Horri esker, 2026an Gasteizen joka-
tuko den Munduko Txapelketarako sailkatu

gara. Bizkaiko Txapelketan ere sei lehiakide
izan genituen: horietatik lauk irabazi eta bi
bigarren geratu ziren. Eta Espainiako Txapel-
ketan parte hartu zuten 11 ikasletik 10 igo
ziren podiumera. 6 eta 50 urte bitarteko mu-
tilak kategoria bakoitzean gailentzen ikustea
harro egoteko modukoa da.

Nola maneiatzen duzu zure entrenamendu
pertsonalaren, coach gisa egindako lanaren
eta kluba kudeatzearen arteko oreka?

Urteko esperientziari esker ikasi dut ondo
antolatzen. Gimnasioan lan egiten dudan
bitartean entrenatzen dut, eta horrek asko
errazten dit eguneko jarduna. Gainera, nire
anaiaren eta aholkulari baten laguntza dut.
Entrenatzaile lana nekagarria izan daiteke
mezu kopuruagatik, baina plangintzari eta
esperientziari esker ondo moldatzen naiz.

Zer helburu duzu epe motz zein luzerako, hai
zuretzat eta bai taldearentzat?

Epe laburrean, guztiok familia bat bezala
sentitzea eta dojoaz gozatzea nahi dugu.
Epe luzera, gure emaitzengatik errekonozi-
mendua izatea eta pertsona gehiagok bat
egitea bilatzen dugu. Gure plana haztea da,
instalazio hobeak dituen espazio handiagoa
izateko. Oraingoz, lehiatzera eta hobetzera
bideratzen dugu gure jarduna; dagoeneko
konfirmatuta ditugun txapelketetan jarriko
dugu gogoa.

“Bihotzez
lehiatzen den
familia bat
gara.”

BILBOKO ASTE NAGUSIA

2024ko Aste Nagusiko
txupinera eta
pregoilaria

Aste Nagusiak baditu jada datorren
abuztuaren 16tik 24ra Marijaiarekin ba-
tera jaietan jardungo diren bi pertsonen
izenak. Batetik, Francis Diez Rojo, Doc-
tor Deseo taldearen abeslaria, pregoilaria
izango da; Udalaren Jaietako Batzorde
Mistoak aho batez aukeratu du uriba-
rritarra pregoia irakurtzeko. Bestetik,
aurtengo Txupinera Olatz Agirre Sagar-
na izango da, Txori Barrote Konpartsako
kidea. 1969an jaio zen eta Santutxukoa
da, nahiz eta, gaur egun, Alde Zaharrean
bizi den. Delineatzailea da ogibidez eta
Bilboko Udalean lan egiten du. Esku-
lanak, sukaldaritza eta baratzezaintza
ditu zaletasun, eta 17 urteko ibilbidea
du konpartsako kide gisa.

TXUPL
NERA

OLATZ AGIRRE  FRANCIS DIEZ
Tior Bancts korpatsa  Abesiaria / Cantarts

GIZARTEA

HIRIGINTZA

Done Petri Plazan
itzalguneak
instalatu dira

Pasaden ekainaren amaieran Bilboko Udalak
Deustuko Done Petri plazan itzalguneak jar-
tzeari ekin zion, eta uztailaren bukaeran amai-
tu dute instalazioa. Proiektuak 63.000 euro
inguruko aurrekontua izan du eta bi pergola
instalatzea ahalbidetu du, lehendik zeuden
eserlekudun jardinera bitan, bata iparraldean
eta bestea hegoaldean. Egitura berri hau oso
lagungarria izango da auzotarrentzat, egun
krisi-klimatiko bete-betean gaudela kontuan
hartuta; izan ere, bero handiko egunetan pla-
zan itzaletan esertzeko aukera ahalbidetuko
du. Bi pergolak altzairuzkoak dira eta estalkia
egur termotratatuzko listoiekin egindakoa da.
Erosotasunaz gain, plazari itxura moderno eta
freskoa erantsi diote.

HIRIGINTZA

San Inazioko
kiroldegiaren
hobekuntza

EH Bilduk akordioa lortu du kirol instala-
zioak hobetzeko eta herritarren eta kirol
kluben eskaerei erantzuteko. Akordioak
lau auzotako kiroldegietan izango du
eragina: Txurdinaga, Errekalde, Zorrotza
eta San Inaziokoetan, alegia. San Inazio-
ren kasuan, kiroldegian jokatzen duten
futbol-taldeen eskariak baloratuko dira
etorkizuneko instalazio-eraikuntzetan.
Erakundetik azaldu dutenez, gaur egun,
auzoan futbol-zelai bakarra dago, baina
talde kopuruak gora egiten du, batez ere
emakumezkoen futbolaren hazkundea-
gatik. “Izan ere, 30 bat taldetako ia 600
pertsonek erabiltzen dute zelaia gaur egun,
eta, beraz, egungo beharrei nola erantzun

aztertu behar da”, azaldu dute.

2036an euskaldunak inguru erdaldunetan eta ia arnasgunerik gabe

) tartean

Siadecok “Norantz doa euskara? Hego Euskal Herria 2036 proiekzio demolinguistikoa” ikerketa argitaratu berri du, eta
datuak kezkagarriak dira. UEMAren enkarguz egindako lanak iragarri du datozen urteetan euskararen egoera nabarmen
ahulduko dela, batez ere erabileran eta ingurune soziolinguistikoan.

Datu arduragarrien artean, nabarmentzekoa da arnasgu-
neak desagertzeko bidean daudela: gaur egun % 2,9 bizi
bada halako eremuetan, eta 2036rako % 0,2ra jaitsiko da
kopurua. Horrekin batera, euskararen transmisioa eta le-
hen hizkuntza gisa erabilera ere beheranzko joeran daude.

/ UDALERRI
( USMA /' EUSKALDUNEN
§ MANKOMUNITATEA

Hala ere, ikerketak alde positiboak ere agerian utzi ditu:
helduen artean ezagutza handitu da, etxe batzuetan eus-
karak leku egin du, eta atzerrian jaiotakoen artean erabi-
lera hazten ari da.




Txema Luzuriagaren bilduma

DEUSTUKO ANEXIOA

Zamaontziak ltsasadarrean, Ingelesen Zelaiaren aurrean.
Ezkerrean, Literatur Unibertsitatearen eraikina. Atzealdean,
Begoiiako Basilika ikusten da.

Argazkia: Deustuko Unibertsitatea

Urtea: 1929 Txema Luzuriaga

Deustuko Elizateak elkartasun adierazpenak jaso zituen beste herri batzuetatik, adibidez; San Salvador
del Valleko eta Zalduako udalenak (hurrenez hurren egungo Trapagaran eta Zaldibar), 1924ko apirilaren
25eko eta 27ko udal-batzarretan idatzita geratu zenez. Bilkuran, Deustuk bere nortasunari eusteko
borondatea adierazteaz gain, Direktorioari akordio bat ere aurkeztu zioten Bilboko Udalaren proposamena
baztertzen zuena. Aipatzen zutenez, “ez zegoen udal bat deuseztu bezalako muturreko neurria hartzeko
oinarririk”. Izan ere, Bizkaiko udalerri onenen artean ei zegoen, “bai bere administrazioa bikaina zelako,
bai Udalak martxan jarri zituen proiektuak apartak zirelako”.

Azken atal honi esker amaitu dut 1924ean Deustuko Elizatean gertatutakoari buruzko iruzkin bilduma,

irailetik hona argitaratua.

Asier

Indautxu

Azken lau urteetan joan naiz nire
neska bertakoa delako, eta bere
etxean geratzen naiz normalean. Nire
ustez, Euskal Herriko hiri handietako
festarik onena da. Egia da kanpotar
asko joaten direla, eta horrek egoera
deserosoa egin dezakeela batzuetan,
baina Sanferminetan dagoen giroa
sekulakoa da, eta abantaila handia
da jaiak hango jendearekin bizi ahal
izatea.

Irantzu

Uribarri

Soilik behin joan naiz eta ez zitzaidan
esperientzia gustatu. Mundu mailan
hain festa famatua denez guztia
masifikatu egin da, eta euskal jaien
esentzia galtzen joan dela esango
nuke. Kanpotarren presentzia

0s0 handia da eta horrek ez nau
erakartzen.

Alazne

Sarriko

Inoiz ez dut joateko interesik izan, ze-
zenketen aurka nagoelako. Gainera, 0so
festa masiboa da, eta hainbesteko jende
pilaketak larritzen nau. Zuriz jantzita
joatearena polita iruditzen zait, baina ez

nik neuk janzteko, eta are gutxiago ostean

goitik behera zikintzeko. Lagunek esan
didate Irufiean sekulako festa dagoela,
baina aipatu ditudan arrazoiak direla eta
ez nintzateke joango.

Andrea

Deustu

Esperientzia bizitzeko, behin behintzat
Sanferminetara joatea gustatuko
litzaidake, gutxienez esan ahal izateko
egon naizela eta benetan gustuko ez
ditudala. Izan ere, inoiz ez naiz joan, eta
hortaz, ez dut ezer esan nahi jakin gabe.
Hala ere, zezenketak eta jaiaren izaera
masiboa kontuan hartuta, Sanferminek
ez naute gehiegi erakartzen. Dena den,
esan bezala, behin joatea interesgarria
iruditzen zait.

Markel

Basurto

Aurten hirugarren aldiz izan naiz
Sanferminetan, baina lehenengo aldia
da egun bat baino gehiago gelditu
naizena. Astelehenetik ostegunera egon
naiz Irufiean, eta giro paregabea zegoen
Jarauta kalean. Primeran pasa dut!
Datorren urtean ere aurtengo moduan
ibiltzen banaiz, nire abizena jarriko diote
Estafeta kaleari.

Asier

Gallarta

Bi aldiz egon naiz Sanferminetan,
2022an eta 2024an. Lehenengo urtean
txupinazoan egon nintzen eta 0so egun
betea izan zen. Oso ondo pasatu nuen
eta 0s0 polita iruditu zitzaidan giroa.
2024an uztailaren 9an izan nintzen
bertan, Espainiako selekzioaren
Eurokopako finalerdian, eta primeran
pasatu nuen ere. Urte hartan ezagutu
nuen zer diren Sanferminak gauez eta
itzelak dira.

>> EUSKAL KULTURA

HI HAIZ HI
ARTISTA

Testua: Antxon Agirre

Deustualdeko ume eta gazte bihurriok abentu-
ra berezia bizi dugu urtero, Txantxiku Aisialdi
Taldeko udalekuetan. Zoramen eder honen
erdian ari naiz lerro hauek idazten. lzan ere,
Txantxikuk euskararen oldarraldi bete ho-
nen erdian ekarpen ezinbestekoa egiten dio
umeen, nerabeen eta gazteen arteko harre-
manak euskaraz ehuntzeari. Gozamenetik eta
informaltasunetik  euskal oasi  ezinbestekoa
sortzea ahalbidetzen du udalekuen magiak.

Harreman sare berrietan eta belaunaldiar-
teko elkarbizitza honen eraikuntzan, euskal
sorkuntza eta kultura bidelagun handia da.
Musikak, kantuek, dantzek zein bertsoek
sentimenduak eragin eta bulkada berezia era-
giten dute talde sentimendua areagotzeko.
Helburu ederra da hau, lehen adiskide-
tasunak euskaratik eta euskaraz sortzea
gozamenarekin uztartuz. Hori da Txantxiku,
mundua  ikusteko betaurreko berezi  bat,
sormena landu eta lotsa galtzeko etxe bat. lka-
ragarria da hamaika egun hauetan sortzen
diren antzezlantxo, kantu, dantza zein tes-
tu ederrak. Txantxiku, sorkuntza desberdinen
lehen oholtzaratzea ere bada, adierazpide ar-
tistiko desberdinak probatu eta elkarbanatzeko
gunea.

Horren erakusle adierazgarriena da “Hi haiz
hi artistal” gaubela. Euskara, transmisioa eta
sormena uztartzen dituen ekintza. Ume guztien
gogo eta aurre-prestaketa lanek adierazten
dute posible dela gozamena eta euskara elkar-
lotzea. Testuinguruak sortzean dago gakoa.
Eta, horretan egiten dugu lan begiraleok, si-
netsita gaudelako testuinguru hauek euskal
kulturgintzarekin uztartuz urrats handiagoeta-
ra hel gaitezkeela. Transmisioa eta ezagutza
garatzeko gorputzetik bizi behar delako, bes-
tela, ez da gauzatuko. Ba ote honetarako
udaleku batzuk baino espazio erosoagorik?

Sormena da hidea.
Iku, iku Txantxiku!!

>> JAI HERRIKOIAK - DEUSTUKO ERRIBERA

ERRIBERA EZ DAGO SALGAI!

Aurten ere, ekaina amaitzear zela, urduritasuna eta emozioa airean antzematen hasi
ginen Deustuko Erriberan. Eta beste behin, lau egunez, auzoa kolorez eta alaitasunez
Jantzi zen. Hondakinen artean loratu eta aldaketa bortitz baten erdian ozen
aldarrikatu genuen: Erribera ez dago salgai. Gentrifikazioaren haize hotzak jotzen
duen arren, auzoak ez du amore ematen.

Testua eta argazkiak: Txitxardin Jai Batzordea

Ostegunean, erraldoien eta txistularien kalejirak Txi-
txardin esnatu zuen, auzokideak irribarre artea txu-
pinazorako batuz. Gure pregoilari maitea Jesse izan
zen, urteetan zehar jaietako kartelak egiten aritu den
Erriberako cowboy-a. Lau egunez kapela eta pis-
tola etxean utzi eta ‘lumadun trikonioa’ jantzi zuen
merezitako aitortza jasoz. Tripa sardinaz bete eta,
iluntzean, ‘Ixxila’ eta ‘Mortan Konbat'ekin gorputza
mugitu genuen: txosnagunea dantzaleku bihurtu,
eta gure eguneko nekea dantzan askatu genuen.

Ostiralean, auzoko txikienek eguneko lehenengo
barre algarak eskaini zizkiguten ‘Ostraskidetza’ an-
tzerkiarekin. Ondoren, auzoaren egoera salatzeko
manifestazio-kalejira batek hartu zuen karrika, alda-
rri eta pankarta artean: hemen ere jendea bizi da eta
gure bizitzak ez daude salgai, ERRIBERA EZ DAGO
SALGAL. Aldi berean, nagusienek euren jai propioa
antolatu zuten, ohiturak eta zaintza sareak berriz bi-
zZiaraziz; eta noski, saiheski goxoenak jan genituen.
Gauak zerua estali zuen, baina Erriberak ez zuen lo



hartu: ‘Andoni Ollokiegi'rekin abestu eta dantzatu,
eta jarraian, ‘Drag Show’ ikaragarri zein ikusgarria
izan genuen, ausardia eta askatasunaren taupada
bat.

Larunbatean, nekea gorputzetan, baina oraindik go-
goa piztuta, auzoko chef guztiak martxan jarri ziren.
Paella lehiaketan usainak eta umoreak hartu zuten
plaza. Egunak egitarau biribila ekarri zuen: igela
txapelketa, kukafa, bitsa-festa, pintxada Yolanda
Gonzalez plazatxoan... Eta gauak bere gailurra Erri-
berock jaialdian jo zuen: ‘Zaunka’, ‘Enbata Lorade’,
‘Pinpilinpussies’ eta ‘Hmndk TAF’ taldeek indar eta
soinu bihurtu zituzten gure aldarriak.

lgandeak, azken egunak, nahaste emozional bat utzi
Zigun: pena, nekea, emozioa eta harrotasuna. Euskal
dantzek hasiera eman zioten egunari; eta ondoren
bazkari herrikoia, bingo musikatua, ‘Zero H' ma-
goaren ikuskizuna, playback eta dantza txapelketak.

Amaitzeko, pregoilariaren hitz batzuekin Txitxardini
agurra eman genion, besarkada artean, bizipenak
bihotzean gordeta, eta 2025¢eko jaiei agurra emanez.

GORA TXITXARDIN!
ORA ERRIBERAKO JAIAK!

>> JAI HERRIKOIAK - ARANGOITI

GORA ARANGOITIKO JAIAK!

Testua eta argazkiak: Arangoitiko Jai Batzordea

Urtero bezala, ekainaren azken aurreko ostiralean,
Arangoitiko biztanleok urtero izaten den jaitsiera egin
genuen Txapel Jaiei hasiera emateko. Hamar egune-
tan zehar kaleak musikaz, ekintza desberdinegaz eta
koloredun arropekin bete izan dira.

Arangoiti auzo txiki bat baino ez dela iruditu arren,
auzo honetako bizilagunok barruko auzoaren handi-
tasuna erakutsi ahal izan dugu egun hauetan zehar.
Jai giro on baten nahiak elkarbizitzak, talde lanak eta
egun hauetan jarduera programa aurrera eramateko
etengabeko laguntzak auzo bikaina bihurtzen gaitu.
Parte hartzen duten konpartsa guztien urte osoko
prestakuntzari esker dira posibleak jaiak eta eske-
rrak eman nahi dizkiogu parte-hartzaile bakoitzari,

gazteenetik zaharrenera. Jakina, talde gazteen in-
plikazioari esker, jaiak antolatzeko lekukoa hurren-
goari pasatzeko aukera ematen digu eta urtero gure
kaleetan hainbeste itxaroten ditugun jai hauetaz
goza ahal izateko familia handi bat sortzen da.

lazko programarekin alderatuta, aurten askotariko
jarduerak izan ditugu baina, hala ere, egitarauan ez
da aldatu auzokide guztiei zuzendutako jarduerak
eskaintzeko dugun gaitasuna. Ohitura bihurtu den
ekintza nabari bat jaitsiera bitartean, orga lehiaketa
izan ohi da. Bertan konpartsa gehienok haien esku-
lan trebetasunak erakusten ditugu orgak apaintzen
eta benetan ikusgarriak izaten dira batzuk lortzen
dutena. Txikienetatik hasi eta “Haurren Egunean”



motorren lasterketekin eta aurpegi margotzearekin,
nagusienetaraino tortilla eta paella sukaldaritza le-
hiaketekin. Jaietan zehar beti egoten dena musika
da, berdin dio non, txosnan DJekin eta erromeriekin,
kaleetan txarangekin pintxo-pote bitartean edota au-
zoko tabernetan gustu guztietarako kontzertu des-
berdinekin.

Aldi berean, esan genezake Arangoitikoak oso jai
kiroltsuak direla hainbat kiroletan egoten direlako
lehiak, hala nola ping-pongean, frontenisean, ba-
rruko arropa lasterketan, xakean eta areto futbolean.
Aurten zortea izan dugu aterkiak ez ditugula atera
behar izan, eta horrekin batera giroa, beste urteetan
bezala, paregabea izan da. Jai hauen ilusioa nabaria
izan da parte hartu dugun bizilagun guztien partetik.

Amaitzeko, nabarmentzekoa da aurten Euskal Egu-
na izan dugula. Aitzinetik gure inguruetan erabili den
hizkuntza hain polit honi egin behar genion leku txiki
bat, eta euskara sustatzeko eta gure artean hitz egi-
teko lekua sortu nahian antolatu genuen eguna.

Urterolez, Txapel Jaiak ahaztezinak izan dira aran-
goitiarrontzat eta auzotik gonbidatzen dugu giro on
honetan errespetuz parte hartu nahi duen edonor.

Literatura eta musika fresko-freskoa gure aholkularien kupelekoa

\ i

JON INTXAURRAGA
Trakasle

AZKENA!

Irailean ordezkoa nintzen. Uste nuen besteren batek hartuko zuela zutabea, baina, ezarian-
ezarian, uztaila heldu da eta zuei agur esateko ordua. Hamar artikulu idatzi ditut guztira, hone-
kin hamaika. Saiatu naiz atseginak izan daitezela, eta arinak. Euskarak ez du panfleto mardul
egilerik edo pena kontalari gehiagorik behar. Nahikoa daude eta, gainera, ez nuke hobeto egingo.

Atzera begiratuz gero, zinema izan dut hizpide gehienbat, atzerrikoa eta erdaraz batez ere
(mea culpa!). Hori dela eta, azken hilabete hauetan deskubritu ditudan artista euskaldunak
gomendatuko ditut. Musikan, oso Toc zale egin naiz. Kafe Antzokian gogoz kontra ikusten geratu
arren, iluntasunak engantxatu ninduen (Nire loaaaaa!). Horrez gain, Naxker eta Borla izan ditut
“Cordobarako bidean bidelagun”. Gainera, “Egunen batean” kantak frogatzen du GKSek ez
duela dena txarto egiten.

Literaturan, Jokin Mufioz aurkikuntza handia izan da. Gure historiaren miseriak ederto deskri-
batzen ditu. Bestalde, Miren Amurizaren “Pleibak” ez galdu (irailaren 16an Berbaizun!) eta
udazkenean Julen Apellaren debutari adi egon (Berrizen harrobi oparoa dago!). Zutabegintzan
hiru izen: Irati Zubia (idazkera atsegina eta adibide hurbilak darabiltzana), Oihane Zuberoa Gar-
mendia (Zein da zure pentsatzeko txokoa?) eta Leire Vargas (egunerokoaren behatzaile zorrotza).

Hauxe izan da dena. Plazera izan da kultur gomendioak zuekin partekatzea. Espero dut baten bat
gustatu izana. Orain bestaldera itzuliko naiz, irakurlearenera. Txarto esanak barkatu, euskaraz

segi, eta ondo esanak kontuan hartu!

Uda ona izan!

ENARE MUNIATEGI ETXABE
Elorri bertso-eskolako kidea

Doinua: Sagutxo batzuekin

Begira jarriz gero
udako bueltara
“Itxita” kartel eta
hegazkinetara

festibal zein kontzertu
edo jaietara,
egutegiko orri

0s0 bat pasa da

San Pedro egunetik
San Inaziotara.

Uztail osoa hartu

ta honek dakarrena
txupin baten ostean
hasi leike dena.

Ez da errutina bat
herriko jaiena

nahiz eta ez dakigun
egunen ordena
berez ez dau ardura
noiz dan astelehena.

Aldizkarirako
ideiaren bat duzu?

Idatzi gure e-postara eta
zurekin harremanetan jarriko gara:

bilbokoaldizkariak@gmail.com

I Ikur honek euskara erabiltzeko
aukera bermatzen dizu




